
Lied der CVP-Grenadiere  von CVP-Ehrenpräsident Karlheinz Hartmuth 

 
 
Ich bin e echter Pälzer Kerl, e Bärmesenser Bu, 
unn ich bin beim CVP - noch Grenadier dezu; 
mir Bärmesenser Buwe sinn  
e gonz besond'rie Rass', 
unn erscht als Grenadier sinn mir 
vun allererschter Klass' - 
unn erscht als Grenadier sinn mir - 
vun allererschter Klass'! 
 
Unn mir marschier'n fa unser Schtadt - in jedem Feschtzuch mit -  
unn mir sinn a iwweral - de allergreeschte Hit 
unn darum is a immer vorn' -  
wo immer mir a sinn, 
a wonn mir mit de rot' Latern -  
die allerletschte sinn - 
a wonn mir mit de rot' Latern -  
die allerletschte sinn! 
 
 
Drum lebe hoch de CVP - unn a soi Grenadier' - 
mir känne alles trinke  - ob Schnaps, ob Woi, ob Bier 
trotzdem marschiern mir sehr exakt -  
gar nix macht uns was aus - 
unn wer uns des net glaawe will - 
der gebt uns Änner aus - 
unn wer uns des net glaawe will - 
der gebt uns Änner aus! 
 
Unn wonn die Welt voll Deiwel wär, mir bleiwe was ma sinn - 
fa unser Schtadt unn CVP - mit Marketenderin - 
mit Profoß unn mit Schtecke-Bu - 
do druff do sinn mir schtolz, 
mir Grenadier vum CVP -  
sinn aus besondrem Holz - 
mir Grenadier vum CVP -  
sinn aus besondrem Holz! 
 
 


